
ప్రథమాశ్వాసము








     ద్రిపురాంతకమునఁ జేర్చిన కొట్టిదొనబొగ్గద, రమునఁ గళింగరాష్ట్రంబులోని

     యెలమంచి లాదిగా నెలమి ముప్పదిరెండు విష్ణుప్రతిష్ఠలు వెలయఁజేసి

     నిచ్చ వేవురుమేదినీసురవరులకు, బంతి సద్భక్తితోఁ బాయసంబు

గీ. దనర నిడుటయె జన్మవ్రతంబు గాఁగ, మనువు నడిపిన కొమ్మనమంత్రివరుని

     బుద్ధిలోన బృహస్పతి బోలువాని, బోలఁగలుగుదురే ధర్మపురుషు లెందు.26

మ. అరు దందన్ వెలనాటిచోడమనుజేంద్రాజ్ఞాపనం బూని దు

     స్తరశక్తింజని యేకవింశతిసహస్రగ్రామసంఖ్యాక మై

     ధరణిం చేర్పిన పాకనాడు నిజదోర్దండైకలగ్నంబుగాఁ

     బరిపాలించె నమాత్యకొమ్మన జగత్ప్రఖ్యాతచారిత్రుఁడై.
27

క. చలముమెయిఁ గటకసామం, తులు గరిహయబహుళ సేనతో నేతేఱన్

     దలపడియెఁ గొమ్మసచివుఁడు, బలియుండై క్రొత్తచర్లపరిసరభూమిన్.
28

సీ. సెలకట్టెవాటునఁ జెలఁగి రెంటిని మూటిఁ గూడ గుఱ్ఱంబులు గుదులు పరచఁ

     బ్రతిమొగం బగునరపతులకత్తళమునఁ గడిమిమై వీఁపులు వెడలఁ బొడుచుఁ

     బందంపుగొఱియలపగిది నేనుంగుల ధారశుద్ధిగ నసిధారఁ దునుముఁ

     జిదియించుఁ బగిలించుఁ జేతులతీఁటవో వడిఁగాండ మేసి మావఁతులతలలు

గీ. తల పుడికివ్రేసి మావంతు తలలు శత్రు, రాజశిరములు ద్రొక్కించు రాఁడెదిరుగ

     వాగె నుబ్బెడు తనవారువంబుచేత, మహితశౌర్యుండు కొమ్మనామాత్యవరుఁడు.
29

చ. అరిగజకుంభపాటనవిహారము కొమ్మనమంత్రి సల్పుచో

     నురివినమౌక్తికవ్రజము లుర్విపయిం బొలిచెం దదీయసం

     గరహతవీరదోర్గ్రహణకారకసంభ్రమఖేచరీపర

     స్పరతనుమర్దనోద్గళిళభాసురహారమణీచయం బనన్.
30

క. ఆకొమ్మనప్రెగ్గడసుతుఁ, డై కేతన చోడభూవరాత్మజుఁడై ధై

     ర్యాకరుఁ డగుపృథ్వీశమ, హీకాంతునిమంత్రి యయ్యె నెంతయుఁ బేర్మిన్.
31

ఉ. కౌశికగోత్రభూసురళిఖామణి కేతనభూవరుండు పృ

     థ్వీశనరేంద్రుమంత్రి యయి యెల్లెడఁ జాలఁ బొగడ్త కెక్కె నా

     కాశనదీమరాళశివకాశసురాశనతారకేశ నీ

     కాశతరాధిరోచిరవకాశవికాసయశోవిశాలుఁడై.
32

ఉ. కేతనమంత్రినందనులు కీ ర్తివహించిరి బంధుజాత వి

     జ్ఞాతవినీతభావుఁ డనఁజాలిన కొమ్మనదండనాథుఁడున్

		 ఈ పేజీలో చివరి మార్పు 5 సెప్టెంబరు 2021న 07:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

